
MÜQӘDDİMӘ 

1. Azәrbaycan Standartlaşdırma İnstitutu tәrәfindәn İŞLӘNİB HAZIRLANIB.  
 
2. “Naftalan vә ondan alınan mәhsullar”ın standartlaşdırılması üzrә Texniki Komitә 

(AZSTAND/TK 29) tәrәfindәn MÜZAKİRӘ EDİLİB vә TӘQDİM EDİLİB.  
 

3. Azәrbaycan Standartlaşdırma İnstitutunun “____” _______2024-cü il tarixli 
_______saylı Qәrarı ilә TӘSDİQ EDİLİB. 

 
4. Bu standart ISO 21148:2017 “Cosmetics - Microbiology - General instructions for 

microbiological examination” standartı ilә eynidir (İDT) 
This standard is identical (İDT) to the ISO 21148:2017 “Cosmetics- Microbiology - General 

instructions for microbiological examination” standard. 
 

5. İlk dәfә tәtbiq edilir. 
 
6. Dövlәt standartının müәyyәn edilәn beynәlxalq standartlar, norma, qayda vә 

tövsiyәlәrә, digәr dövlәtlәrin müvafiq mütәrәqqi milli standartlarına, elm, texnika vә 
texnologiyanın müasir nailiyyәtlәrinә әsaslanmasını müәyyәn etmәk üçün standartın ilkin 
yoxlama müddәti 2025-ci il, dövri yoxlama müddәti ildә bir dәfәdir. 

ÖN SÖZ 
 

ISO (International Organization for Standardization – Beynәlxalq Standartlaşdırma 
Tәşkilatı) standartlaşdırma üzrә milli orqanların (ISO-nun üzv orqanları) ümumdünya 
federasiyasıdır. Beynәlxalq Standartların hazırlanması işi adәtәn ISO texniki komitәlәri 
tәrәfindәn hәyata keçirilir. ISO üzvü olan hәr bir milli orqan maraqlandığı sahә üzrә yaradılmış 
texniki komitәdә tәmsil olunmaq hüququna malikdir. ISO ilә әlaqәdә olan beynәlxalq tәşkilatlar, 
dövlәt vә qeyri-hökumәt tәşkilatları da bu işdә yaxından iştirak edirlәr. ISO elektrotexniki 
standartlaşdırma ilә bağlı bütün mәsәlәlәrdә Beynәlxalq Elektrotexniki Komissiya (IEC) ilә sıx 
әmәkdaşlıq edir. 

Bu sәnәdin vә gәlәcәkdә onu dәstәklәmәk üçün nәzәrdә tutulan sәnәdlәrin işlәnib 
hazırlanmasında istifadә olunan prosedurlar ISO/IEC Direktivlәrinin 1-ci hissәsindә 
göstәrilmişdir. Xüsusilә qeyd etmәk lazımdır ki, ISO-nun müxtәlif növ sәnәdlәri üçün müxtәlif 
tәsdiqlәmә meyarları tәlәb olunur. Bu standart ISO/IEC Direktivlәrinin 2-ci hissәsindә göstәrilәn 
qaydalara uyğun şәkildә hazırlanmışdır (Baxın: www.iso.org/directives). 

Bu sәnәdin bәzi elementlәrinin patent hüququnun predmeti ola bilәcәyinә diqqәt 
yetirilmәlidir. ISO hәr hansı patent hüququnun müәyyәn edilmәsi üçün mәsuliyyәt daşımır. 
Standartın işlәnmәsi zamanı müәyyәn edilmiş hәr hansı patent hüquqlarının tәfәrrüatları Giriş 
bölmәsindә vә/vә ya ISO-nun patent bәyannamәsi siyahısında göstәrilәcәk. (Baxın: 
www.iso.org/patents). 

Bu sәnәddә istifadә edilәn hәr hansı ticarәt markası istifadәçilәrin rahatlığı üçün verilmişdir 
vә tövsiyә xarakteri daşımır. 

Standartların könüllü xarakter daşamasının izahı, ISO-nun uyğunluğun qiymәtlәndirilmәsi 
ilә bağlı xüsusi termin vә ifadәlәrinin mәnasının izahı vә ISO-nun Dünya Ticarәt Tәşkilatının 
Ticarәtdә Texniki Maneәlәr haqqında sazişinin prinsiplәrinә riayәt etmәsi barәdә mәlumat әldә 
etmәk üçün aşağıdakı URL-ә baxın: (https://www.iso.org/foreword-supplementary-
information.html). 

Bu sәnәd ISO/TC 217, Cosmetics (Kosmetika) texniki komitәsi tәrәfindәn işlәnib 
hazırlanmışdır. 

Sәnәdin ikinci nәşri aşağıdakı az dәyişikliklәrlә birinci nәşri (ISO 21148:2005) lәğv vә әvәz 
edir. Buraya düzәliş ISO 21148:2005/Cor 1:2006 dә daxildir. 

Aşağıdakı dәyişikliklәr edilmişdir: 
a) Girişdә, “validasiya edilәn” sözlәri “uyğunluğunu sübut edәn” sözlәri ilә dәyişdirilmişdir; 
b) 6-cı bölmәdә “metodologiyanın validasiyası” sözlәri “metodun uyğunluğunun 

verifikasiyası” sözlәri ilә dәyişdirilmişdir; 
c) 8.2.1-dә “validasiya edilәn” sözlәri “uyğunluğunu sübut edәn” sözlәri ilә dәyişdirilmişdir; 
d) 13-cü bölmәdә, “validasiya edilәn” sözlәri “sübut edәn” sözlәri ilә dәyişdirilmişdir;  
e) A.5-dә, “validasiya edilәn” sözlәri “uyğunluğunu sübut edәn” sözlәri ilә dәyişdirilmişdir; 
f) B.3-dә redaksiya dәyişikliklәri tәtbiq edilmişdir.  

GİRİŞ 
 
Bu sәnәdin mәqsәdi bu standartları tәtbiq edәn digәr laboratoriyalarda kosmetologiyada 

mikrobioloji müayinәlәr aparmaq üçün istifadә olunan ümumi üsulların eyni olmasını tәmin 
etmәkdәn, müxtәlif laboratoriyalarda homogen nәticәlәr әldә etmәyә kömәk etmәkdәn vә 
infeksiya riskinin qarşısını almaqla laboratoriya işçilәrinin sağlamlığının qorunmasına töhfә 
vermәkdәn ibarәtdir. 

Kosmetikanın mikrobioloji müayinәlәrini apararkәn aşağıdakılar xüsusilә vacibdir: 
— yalnız nümunәlәrdә olan mikroorqanizmlәr tәcrid olunur vә ya sayılır; 
— mikroorqanizmlәr әtraf mühiti çirklәndirmir. 
Bu mәqsәdә çatmaq üçün şәxsi gigiyenaya diqqәt yetirmәk vә mümkün qәdәr kәnar 

çirklәnmәnin aradan qaldırılmasını tәmin edәn iş üsullarından istifadә etmәk lazımdır. 
Bu sәnәddә mikrobioloji müayinәlәr zamanı görülәcәk tәdbirlәrdәn yalnız bir neçәsi 

göstәrilә bildiyindәn, mikrobioloji üsullar vә istifadә olunan mikroorqanizmlәr haqqında hәrtәrәfli 
mәlumat lazımdır. Mikroorqanizmlәrin sayının hesablanması da daxil olmaqla analizlәrin 
mümkün qәdәr dәqiq aparılması vacibdir. 

Çox sayda manipulyasiya, mәsәlәn, istәmәdәn çarpaz çirklәnmәyә sәbәb ola bilәr vә 
analitik hәr zaman metodologiyası ilә әldә edilәn nәticәlәrin düzgünlüyünü yoxlamalıdır. Yalnız 
gigiyena sәbәbi ilә deyil, nәticәlәrin yaxşı tәkrarlanabilirliyin tәmin etmәk üçün xüsusi tәdbirlәr 
görülmәlidir. Hәr vәziyyәtdә görülәcәk bütün tәdbirlәri göstәrmәk mümkün deyil, lakin bu sәnәd 
әn azı medianın vә avadanlıqların hazırlanması, sterilizasiyası vә saxlanması zamanı görülәcәk 
әsas tәdbirlәri göstәrir. 

Verilәn tövsiyәlәr aerob şәraitdә böyüyә bilәn mezofilik mikroorqanizmlәri hesablamağa vә 
aşkar etmәyә imkan verir. 

Tövsiyәlәr kosmetik mәhsullarda әsas maraq olan müәyyәn mikroorqanizmlәrin olmaması 
vә ya mәhdud yayılmasının müәyyәnlәşdirilmәsinә aiddir. 

Sınaq üsulları ayrı-ayrı standartlarda tәsvir edilmişdir. Alternativ mikrobioloji prosedurlar, 
ekvivalentliyi göstәrildiyi vә ya üsulun başqa bir şәkildә uyğunluğu sübut edildiyi tәqdirdә istifadә 
edilә bilәr. Bu beynәlxalq standartlarda göstәrilәn müәyyәn bir üsulun vә ya üsulların 
birlәşmәsinin seçilmәsi sınağın mәqsәdindәn asılı olur, vә istifadәçi tәrәfindәn hansı 
yanaşmanın onun tәtbiqi üçün әn uyğun olduğuna qәrar verir. 

AZӘRBAYCAN RESPUBLİKASININ DÖVLӘT STANDARTI 

Kosmetika – Mikrobiologiya- 
Mikrobioloji müayinә üçün  
әsas tәlimatlar            
           AZS ISO 21148:2024 
Cosmetics - Microbiology 
General instructions for  
microbiological examination 

       Tәtbiq edilmә tarixi “____” _______2024-cü il 

 
1 TӘTBİQ SAHӘSİ 

 
Bu sәnәd müvafiq risk analizinә (mәsәlәn, aşağı su aktivliyi, alkohol, hәddindәn artıq pH 

dәyәrlәri) uyğun olaraq kosmetik mәhsulların keyfiyyәtini vә tәhlükәsizliyini tәmin etmәk üçün 
onların mikrobioloji müayinәlәrinin aparılması üçün ümumi tәlimatları ehtiva edir. 

Bu tәtbiq sahәsinә aid müxtәlif çeşidli mәhsul vә potensial istifadә növü sәbәbindәn bu 
tәlimatlar bәzi mәhsullar üçün bütün detallarda uyğun olmaya bilәr (mәsәlәn, suda hәll 
olunmayan bәzi mәhsullar). 

 
2 NORMATİV İSTİNADLAR 

 
Bu sәnәd normativ istinadlar ehtiva etmir. 
 

3 TERMİN VӘ TӘRİFLӘR 
 
Bu sәnәdin mәqsәdlәri üçün aşağıdakı termin vә tәriflәr tәtbiq edilir. 
ISO vә IEC standartlaşdırma mәqsәdi ilә istifadә edilәn terminoloji mәlumat bazası 

aşağıdaki ünvanlarda: 
- ISO onlayn baxış üçün platformada https: //www .iso .org/obp burada mövcüddür;  
- IEC elektropediya http: //www .electropedia .org/ burada mövcüddür. 
 
3.1 
product 
mәhsul 
sınaq üçün laboratoriyada alınan müәyyәn edilmiş kosmetik mәhsulun bir hissәsi 
 
3.2 
sample 
nümunә 
Sınaq vaxtı ilkin suspenziyanın (3.3) hazırlanması üçün istifadә edilәn mәhsulun (3.1) (әn 

azı 1 q vә ya 1 ml) bir hissәsi  
 
3.3 
initial suspension 
ilkin suspenziya 
müәyyәn edilmiş hәcmdә müvafiq bulyon nümunәsinin (3.2) suspenziyası vә ya mәhlulu  
 
3.4 

sample dilution 
nümunәnin durulaşdırılması 
ilkin suspenziyanın (3.3) durulaşdırılması.  
 

4 OTAQLAR 
4.1 Sınaq sahәsi 
Mikrobioloji laboratoriyanın xüsusi işi üçün tәlәb olunan otaqlar aşağıdakılardır: 
— nümunәlәrin qәbulu, saxlanması, hazırlanması vә emalı; 
— qidalandırıcı medianın, cihazların vә şüşә qabların hazırlanması vә sterilizasiyası; 
— analizlәrin aparılması: çәki, durulaşdırma, әkmә, subkulturasiya, inkubasiya, ştammın 

saxlanılması vә s.; 
— avadanlıqların, şüşә qabların dezinfeksiya edilmәsi vә tәmizlәnmәsi vә analiz 

tullantılarının tәkrar emalı. 
 
4.2 Әlavә otaqlar 
Bu kateqoriyaya daxil olan otaqlar, mәsәlәn:  
— girişlәr, dәhlizlәr, pillәkәnlәr, liftlәr;  
— inzibati otaqlar (mәsәlәn, katiblәr, ofislәr, sәnәdlәşmә otaqları vә s.);  
— soyunma otaqları vә tualetlәr;  
— arxiv otaqları;  
— anbarlar. 
 
4.3 Otaqların yerlәşmәsi  
Mikrobioloji analizlәrin aparıldığı şәrait sınaqların etibarlılığına tәsir etmәmәlidir. Çarpaz 

çirklәnmә riskinin qarşısını almaq üçün otaqlarların yerlәşmәsinә diqqәt yetirmәk lazımdır. 
Yüksәk temperatur, toz, rütubәt, buxar, sәs-küy, vibrasiya, birbaşa günәş işığına mәruz qalma 
vә s. kimi ekstremal şәraitdәn qorunmağa diqqәt yetirmәk lazımdır.  

İş sahәlәrini tәmiz vә sәliqәli saxlamaq üçün sәth sahәsi kifayәt qәdәr böyük olmalıdır. 
Sınaq zamanı yalnız sınaq aparan şәxslәr üçün sınaq sahәlәrinә girişin mәhdudlaşdırılmasına 
diqqәt yetirilmәlidir.  

Aşağıdakılar üçün ayrı otaqlara vә/vә ya ayrı sahәlәrlә vә/vә ya xüsusi şkaflarla tәmin 
edilmәlidir: 

- nümunәlәrin alınması, saxlanması vә hazırlanması; 
- mikroorqanizmlәrin kulturalarının manipulyasiyası; 
- qidalandırıcı medianın, avadanlıqların vә şüşә qabların hazırlanması; 
- dezinfeksiya vә yuyulma zonaları; 
- sterilizasiya; 
- inkubatorlar, soyuducular vә dondurucular. 
 
4.4 Otaqların avadanlıqları 
4.4.1 Toz vә belәliklә mikroorqanizmlәrlә çirklәnmә riskini azaltmaq üçün sınaq otaqları 

aşağıdakı kimi tәchiz olunmalıdır:  
— divarlar, tavanlar vә döşәmәlәr hamar, mәsamәsiz, tәmizlәnmәsi asan vә 

laboratoriyalarda istifadә olunan yuyucu vә dezinfeksiyaedici maddәlәrә davamlı olmalıdır; 
— mayelәrin daşındığı asma borular, hermetik şәkildә bağlanmadığı tәqdirdә otaqdan 

keçmәmәlidir; 
— günәşdәn qorunma sistemlәri, istifadә edildikdә, mümkün olduğu yerlәrdә pәncәrәlәrin 

xaricindә quraşdırılmalıdır; 

— sınaq zamanı yağıntıları minimuma endirmәk üçün pәncәrәlәr vә qapılar bağlanmalıdır. 
Bundan әlavә onlar elә konstruksiya edilmәlidir ki, toz keçirmәyәn tәlәlәrin yaranmasının qarşısı 
alınsın vә bununla da tәmizlәnmәsi asanlaşsın.   

4.4.2 Әtraf mühitin temperaturu vә havanın keyfiyyәti (mikroorqanizmlәrin miqdarı, rütubәt, 
tozun yayılma sürәti vә s.) sınaq şәrtlәrinә uyğun olmalıdır. Ehtiyaclardan asılı olaraq, bu 
mәqsәdlә filtr havalandırma vә/vә ya mikrobioloji şkafdan istifadә etmәk tövsiyә olunur. 

4.4.3 Laboratoriya stendlәrini vә mebellәrini rahat tәmizlәmәk vә dezinfeksiya etmәk üçün 
onların sәthi hamar, mәsamәsiz, keçilmәz materiallardan hazırlanmalıdır. Şkaf vә avadanlıqların 
yuxarı hissәlәri tәmizlәmәk üçün әlçatan olmalıdır. Quraşdırılmamış laboratoriya mebeli 
döşәmәlәrin tәmizlәnmәsini asanlaşdıracaq şәkildә dizayn edilmәlidir. Nadir hallarda istifadә 
olunan sәnәdlәrin vә ya kitabların sınaq sahәlәrindәn kәnarda saxlanılması tövsiyyә edilir. 

 
4.5 Texniki baxış 
Döşәmәlәr, divarlar, tavan, laboratoriya masaları vә mebellәr çirkin xüsusilә yığıla bilәcәyi 

vә belәliklә çirklәnmә mәnbәyinә çevrilә bilәcәyi çatların qarşısını almaq üçün lazımi vәziyyәtdә 
saxlanılmalıdır. Otaqları sınaq üçün uyğun vәziyyәtdә saxlanması üçün müntәzәm tәmizlik işlәri 
vә lazım olduqda dezinfeksiya aparılmalıdır. Havalandırma sistemlәri vә onların filtrlәri 
mütәmadi olaraq xidmәt göstәrilmәli vә lazım olduqda filtrlәrlә әvәz olunmalıdır. 

 
5 AVADANLIQLAR 

 
5.1 Ümumi müddәalar 
Ümumiliklә, bütün avadanlıqlar tәmiz vә düzgün iş şәraitindә saxlanmalıdır .  
İstismar әmәliyyatları izlәnilmәlidir. Ölçmә cihazları vә avadanlıqları müvafiq cәdvәlә 

uyğun olaraq mütәmadi olaraq verifikasiya olunmalı vә nәticәlәr qeyd edilmәlidir.  
 
5.2 Mikrobioloji şkaflar 
Şkaflar iki tipә bölünür:  
a) mәhsulun xarici çirklәrdәn qorunması vә operatorun fәaliyyәti ilә bağlı çirklәnmәni 

minimuma endirmәsi üçün hava qoruyucu şkafları; 
b) mәhsulun xarici çirklәrdәn qorunması, operatorun mühafizәsi vә әtraf mühitin qorunması 

üçün qoruyucu şkafları. 
Şkaflardan hәr biri istifadә edilә bilәr. Qoruyucu şkafları operator üçün bütün risk ehtimalı 

olan işlәr üçün istifadә olunmalıdır. 
Şkaf, şaquli laminar hava axını ilә tәchiz olunmuş tozsuz bir iş yeridir. Mikrobiologiyada 

mikroorqanizmlәri filtrlәrdә saxlamaq üçün qoruyucu şkaf istifadә olunur. 
 
5.3 Tәrәzilәr 
Kosmetik mәhsulların sınaqları üçün mikrobioloji laboratoriya müxtәlif mәhsulların çәkisinin 

ölçülәmәsi üçün tәlәb olunan diapazon vә dәqiqliyi olan tәrәzilәrlә tәchiz olunmalıdır. 
Ümumilikdә, analiz edilәn nümunәlәrin vә bәzi qidalandırıcı media komponentlәrinin vә 
reaktivlәrin çәkisinin ölçülmәsi üçün tәlәb olunan dәqiqlik ±0,01 q-dır. 

 
5.4 Homogenizator 
Bu avadanlıq (mәsәlәn, qarışdırıcı, doğrayıcı vә s.) maye olmayan sınaq nümunәlәrindәn 

ilkin suspenziya hazırlamaq üçün istifadә edilә bilәr.  

5.5 pH–meter 
pH metr 0,1 vahid pH dәqiqliyi ilә ölçmәyә qadir olmalı vә minimal ölçü hәddi 0,01 vahid 

pH olmalıdır. 
 
5.6 Avtoklav 
Avtoklav yaxşı işlәk vәziyyәtdә saxlanılmalı, istehsalçının tәlimatlarına uyğun olaraq 

sәlahiyyәtli bölmәlәr tәrәfindәn mütәmadi olaraq yoxlanılmalı vә müvafiq sәnәdlәr qeydiyyata 
alınmalıdır. 

Avtoklav eyni zamanda tәmiz materialları sterilizasiya vә istifadә olunan materialları 
dezinfeksiya etmәsi mәqsәdilә istifadә edilmәmәlidir. Mümkün olduqda, bu iki proses üçün ayrı 
avtoklavlardan istifadә edilmәlidir. 

 
5.7 İnkubator 
İnkubatorlar bütün iş hәcmi boyunca vahid vә sabit bir temperatur saxlamağa imkan verәn 

bir tәnzimlәmә sistemi ilә tәchiz olunmalıdır. Әtraf mühitin temperaturu inkubatorun istiliyinә 
yaxın vә ya daha yüksәkdirsә, soyutma sistemi olan inkubatordan istifadә edilir. İnkubatorlar 
birbaşa günәş işığından qorunmalıdır. Mümkün olduqda, inkubatorlar bir әmәliyyatla tamamilә 
doldurulmamalıdır, çünki istifadә olunan inkubatorun növündәn asılı olmayaraq (mәcburi hava 
konveksiyası vә ya başqa bir şәkildә) qida mediasının temperaturla uyğunlaşması çox vaxt 
aparacaqdır. Temperatur әn azı iş günü bir dәfә yoxlanılmalı vә qeyd edilmәlidir. 

 
5.8 Su hamamları 
Su hamamları iki növ olur: 
- әkilmiş qidalandırıcı medianın inkubasiyası, identifikasiya sınaqları vә s. üçün uyğun 

termostatik nәzarәtli hamamlar; 
- müәyyәn prosedurlarda sonrakı istifadә üçün steril agar mediasını әrimiş vәziyyәtdә 

saxlamaq üçün temperaturla idarә olunan su hamamları. 
Tәlәb olunan temperatur vә dәqiqlik hәr tәtbiq üsulunda göstәrilmişdir. 
 
5.9 Soyuducu vә ya soyuq otaq 
Temperatur, başqa hal göstәrilmәdikdә, 5 °C ± 3 °C olmalıdır.  
 
5.10 Dondurucu 
Temperatur, başqa hal göstәrilmәdikdә, −18 °C-dәn aşağı olmalıdır. 
 
5.11 Sterilizasiya sobası 
Sterilizasiya sobası quru isitmә ilә mikroorqanizmlәrin mәhv edilmәsini imkan verәn bir 

kameradır. Temperatur kameranın içәrisindә bәrabәr paylanmalıdır. 
Soba aşağıdakı ilә tәchiz olunmalıdır: 
— termostat;  
— termometr vә ya qeyd edәn termocüt;  
— müddәt göstәrici vә ya proqramçı/taymer. 
 
5.12 Koloniya sayma cihazı  
Koloniya sayma cihazı istifadә edilә bilәr.  
 
5.13 Digәr avadanlıqlar 
XӘBӘRDARLIQ - ölçülü şüşә qablar sterilizasiya sobasında sterilizasiya 

edilmәmәlidir. 

Gündәlik istifadә üçün digәr avadanlıq vә qurğulara aşağıdakılar daxildir: 
a) filtr cihazı (aşağıya baxın); 
B) şüşә vә ya plastik qablar (borular, kolbalar, şüşәlәr); 
c) şüşә vә ya plastik Petri qabları (әn çox diametri 85 mm-dәn 100 mm-ә qәdәr); 
d) şüşә vә ya plastik pipetlәr (10ml, 2ml, 1ml), avtomatik pipetlәr; 
e) nümunә götürülmә alәtlәri; 
f) sim vә ilmәklәr (nikel/xrom, platin/iridium vә ya birdәfәlik istifadә üçün plastik vә s.); 
g) optik mikroskop; 
h) qaz odluqu vә ya lehim alәti; 
i) qidalandırıcı media vә reaktivlәr üçün dispenser; 
j) mexaniki qarışdırıcı. 
Membran filtrasiya üsulu istifadә olunursa, bu avadanlıq da daxil olmalıdır: 
- әn azı 50 ml filtr tutumu vә diametri 47 mm-dәn 50 mm-ә qәdәr olan vә mәsamә ölçüsü 

0,45 µm-dәn çox olmayan filtrlәrin istifadәsi üçün uyğun olan uyğun materialdan hazırlanmış 
membran filtrasiya sistemi vә ya filtrasiya aparatı; 

- membran materialının növü elә seçilir ki, müayinә edilәcәk nümunәnin qalıq 
komponentlәri bakteriyalara tәsir göstәrmәsin; 

- bәrabәr filtrasiya axını sürәtini verә bilәn vakuum mәnbәyi (cihaz 2 dәqiqәdәn az 
müddәtdә 100 ml mayenin filtrasiyasını әldә edәcәk şәkildә qurulmalıdır). 

 
6 MİKROORQANİZMLӘRİN ŞTAMMLARI 

 
Metodların uyğunluğunu yoxlamaq üçün lazım olan ştammlar hәr bir tәtbiq üsulunda 

göstәrilmişdir. 
 

7 PERSONAL 
 
7.1 Sәriştәlik 
Mikrobiologiya laboratoriyasında çalışan bütün işçilәr onlara hәvalә edilmiş әmәliyyatları 

düzgün yerinә yetirmәk üçün müvafiq tәlim keçmәlidir. 
Sınaqları hәyata keçirәn işçilәr mikrobioloji metodlar vә axtarılan mikroorqanizmlәr 

haqqında yaxşı biliyә vә kifayәt qәdәr praktik tәcrübәyә malik olmalıdırlar. Mәsul şәxs mәqbul 
nәticәlәr әldә etmәk üçün tәlәb olunan dәqiqliyi vә doğruluğu şәrh edә bilmәlidir. 

 
7.2 Gigiyena 
Şәxsi gigiyena sahәsindә yalnız nümunәlәrin vә qidalandırıcı medianın çirklәnmәmәsi 

üçün deyil, hәm dә personalın yoluxma riskinin qarşısını almaq üçün aşağıdakı ehtiyat tәdbirlәri 
görülmәlidir: 

— açıq rәngli, tәmiz vә yaxşı vәziyyәtdә olan, alovlanma riskini mәhdudlaşdıran parçadan 
hazırlanmış laboratoriya geyimi istifadә olunmalı; bu geyim iş yerlәrindәn kәnarda 
geyinilmәmәlidir; 

— qısa olması tövsiyyә edilәn dırnaqlar mükәmmәl tәmiz vә baxımlı olmalı; 
— mikrobioloji müayinәdәn әvvәl vә sonra, sanitar qovşağına getdikdәn vә ya yemәk 

yedikdәn dәrhal sonra әllәr yuyulur; әllәri qurutmaq üçün birdәfәlik kağız vә ya birdәfәlik parça 
dәsmallardan istifadә edilir; 

— әkmә zamanı danışmaqdan, öskürmәdәn vә s. çәkinmәli; 
— sınaq yerlәrindә siqaret çәkilmәmәli, içki içilmәmәmli vә yemәk yemәmәli; 
— laboratoriya soyuducularına şәxsi istehlak üçün qida qoyulmamalı; 

— nümunәlәri mikroorqanizmlәrlә çirklәndirә bilәn vә nәticәlәri etibarsız edә bilәn infeksiya 
vә ya xәstәliklәri olan şәxslәr tәrәfindәn xüsusi ehtiyat tәdbirlәri görülmәlidir. 

 
8 CİHAZLARIN VӘ ŞÜŞӘ QABLARIN HAZIRLANMASI 

 
8.1 Hazırlıq 
Mikrobiologiyada istifadә olunan aparat vә şüşә qablar elә hazırlanmalıdır ki, istifadә edilәn 

vaxta qәdәr onun tәmizliyinә vә/vә ya sterilliyinә zәmanәt verilsin. 
Sterilizasiyadan әvvәl tıxac boruları vә şüşә qapaqları müvafiq materialla bükülmәlidir. 
Pipetlәr pambıq vә ya hәr hansı digәr uyğun materialla bağlanılmalıdır. 
Zәruri hallarda sterilizasiya edilәcәk aparat vә şüşә qablar xüsusi qablara qoyulmalı vә ya 

müvafiq materiala (mәsәlәn, xüsusi kağız, alüminium vә s.) bükülmәlidir. 
 
8.2 Sterilizasiya 
8.2.1 Quru qızdırma ilә sterilizasiya  
Sterilizasiya sobasında әn azı 1 saat 170 °C-dәn 180 °C-ә qәdәr qızdırılır vә ya uyğunluğu 

sübut edilsә, istәnilәn vaxt vә temperatur kombinasiyasından istifadә edilir. 
Sterilizasiyanın әldә edildiyinә әmin olmaq üçün indikatorlardan istifadә edilә bilәr. 
8.2.2 Yaş qızdırma ilә sterilizasiya  
Avtoklavda әn azı 15 dәqiqә minimum 121 °C-dә qızdırılır. Sterilizasiyanın әldә edildiyinә 

әmin olmaq üçün indikatorlardan istifadә edilә bilәr. 
 
8.3 Birdәfәlik cihazlar 
Spesifikasiyalar oxşardırsa, birdәfәlik istifadә olunan cihazlar tәkrar istifadә edilә bilәn şüşә 

qablarla (Petri qabları, pipetlәr, borular vә s.) eyni şәkildә istifadә edilә bilәr. 
Bu halda, tәklif olunan aparat vә şüşә qabların mikrobiologiyada istifadәyә (xüsusilә 

sterillik) uyğun olduğunu vә materialın tәrkibindә mikroorqanizmlәrin böyümәsinә maneә 
törәdәn heç bir maddә olmadığını müәyyәn etmәk üçün istehsalçı ilә әlaqә saxlanıla bilәr. 

Birdәfәlik istifadә olunan aparat utilizasiyadan әvvәl zәrәrsizlәşdirilmәlidir. 8.6-da tәsvir 
edilәn üsullardan başqa vә milli qaydalardan asılı olaraq yandırma istifadә edilә bilәr. Binada 
yandırma qurğusu varsa, zәrәrsizlәşdirmә vә utilizasiya bir әmәliyyatla hәyata keçirilә bilәr. 

 
8.4 Tәmiz cihazların vә şüşә qabların idarәedilmәsi  
Tәmizlәnmiş cihaz vә şüşә qablar saxlama zamanı tәmizliyini tәmin edәn şәraitdә xarici 

çirklәnmәdәn qorunmalıdır. 
 
8.5 Steril cihazların vә şüşә qabların idarәedilmәsi 
İstifadәdәn әvvәl aparat vә şüşә qablar steril qalmağa imkan verәn şәraitdә 

saxlanılmalıdır. Birdәfәlik istifadә üçün nәzәrdә tutulmuş aparat vә şüşә qablar qablaşdırmaya 
zәrәr vermәdәn istehsalçının spesifikasiyasına uyğun olaraq saxlanılmalı; laboratoriyada 
hazırlanmış aparat vә şüşә qablar tәmiz qablarda saxlanılmalıdır. 

Mikrobiologiya üçün nәzәrdә tutulmuş aparat vә şüşә qabları sterilizasiya edәrkәn hәr bir 
qablaşdırmanın üzәrindә yararlılıq müddәti (vә ya istehsal tarixi) qeyd edilmәlidir. Hermetik 
qapalı aparat vә şüşә qablar, başqa hal nәzәrdә tutulmayıbsa, istifadәdәn әvvәl 3 aya qәdәr 
saxlanıla bilәr. 

 
8.6 Çirklәnmiş materialların emalı 
İstifadәdәn sonra (mikroorqanizmlәrin kulturası vә ya mikroorqanizmlәrlә tәmasda olan 

material), aparat vә şüşә qablar vә onların tәrkibi, hәr hansı mikroorqanizmin tәsirindәn asılı 

olmayaraq, tәmizlәnmәdәn vә ya utilizasiyadan әvvәl mikroorqanizmlәrin mәhv edilmәsi üçün 
tәmizlәnmәlidir. 

Materialların xarakterindәn asılı olaraq dezinfeksiya (11.1-ә baxın), sterilizasiya (8.2-ә 
baxın) vә ya birdәfәlik materialın yandırılması (8.3-ә baxın) istifadә edilә bilәr. 

 
8.7 Yuma  
Aparatlar vә şüşә qablar emal etdikdәn (8.6-ya baxın) sonra yuyulur. 
İçәrisindә olan qablar boşaldılır. 
Yuyulmazdan әvvәl, müvafiq olaraq, kiplәyicilәr tıxaclardan vә ya qapaqlardan ayırılır. 
Avadanlıqdakı yuyucu vasitәnin qalıqları kran suyu ilә yuyulur. Tәmiz avadanlıq su (9.2-yә 

baxın) ilә yuyulur. 
Hәr hansı ticarәt mәhsulu olmadıqda, 0,125% (kütlә payı) natrium karbonat mәhlulu 

istifadә edilә bilәr, ardınca durulaşdırılmış turşuya batırılır [mәs. xlorid turşusu c(HCl)=0,1 
mol/l].[2] 

Tәmizlәmә әmәliyyatlarını asanlaşdırmaq üçün xüsusi aparat vә şüşә qablar istifadә oluna 
bilәr (mәsәlәn, pipetka yuyan maşınlar, qabyuyan maşınlar, ultrasәs vannaları vә s.). 

 
9 QİDALANDIRICI MEDİANIN VӘ REAKTİVLӘRİN HAZIRLANMASI VӘ 

STERİLİZASİYASI 
 

9.1 Ümumi müddәalar 
Qidalandırıcı medianın dәqiq hazırlanması mikrobioloji analizin әsas mәrhәlәlәrindәn biridir 

vә ona xüsusi diqqәt yetirilmәlidir. 
 
9.2 Su 
XӘBӘRDARLIQ — İon mübadilәcisi (deionizator) vasitәsilә emal edilmiş su yüksәk 

mikroorqanizm tәrkibinә malik ola bilәr; Ona görә dә tәrkibindәki mikroorganizmlәrin az 
olduğunu yoxlamadan әvvәl belә sudan istifadә etmәk tövsiyә olunmur. Mikrobioloji 
çirklәnmәni minimuma endirmәyin әn yaxşı yolu istehsalçı ilә mәslәhәtlәşmәlәrdir. Çox 
çirklәnmiş olan vә süzgәcdәn keçirilmiş deionlaşdırılmış suyun tәrkibindә hәlә dә bәzi 
mikroorqanizmlәrin inkişafına mane olan maddәlәr ola bilәr. 

Distillә edilmiş su vә ya ekvivalent keyfiyyәtli su, yәni tәmizlәnmiş su[7][9][11] vә ya 
deionlaşdırılmış su[3] istifadә edilir. Distillә edilmiş su xlorlu sudan hazırlanırsa, distillәdәn әvvәl 
xlor zәrәrsizlәşdirilir. 

Su inert materiallardan (mәsәlәn, neytral şüşә, polietilen vә s.) hazırlanmış qablarda 
saxlanılmalıdır. 

 
9.3 Qidalandırıcı medianın hazırlanması  
9.3.1 Ümumi müddәalar 
Qidalandırıcı medianın hazırlanmasının iki növü mövcuddur: 
— susuzlaşdırılmış vә ya susuzlaşdırılmayan әsas inqrediyentlәrdәn; vә ya 
—  susuzlaşdırılmış tam mediadan. 
İstehsalçı tәrәfindәn müәyyәn edilmiş saxlama şәrtlәrinә vә son istifadә tarixinә әmәl edilir. 
Qidalandırıcı mediadan qeyd olunan raf ömründәn artıq istifadә edilmir. 
Laboratoriyada saxlanma vә istifadә zamanı susuzlaşdırılmış qidalandırıcı media әtraf 

mühitdәn әlavә nәm udmasından qorunur.  
9.3.2 Rehidrasiya 
Rehidrasiya üçün istehsalçının tövsiyәlәrinә әmәl edilir. 
9.3.3 pH-ın ölçülmәsi 

pH pH metr (5.5) ilә ölçülür vә lazım olduqda tәnzimlәnir ki, sterilizasiya edildikdәn vә otaq 
temperaturuna qәdәr soyuduqdan sonra media, başqa hal göstәrilmәdiyi tәqdirdә, tәlәb olunan 
0.2 vahid pH sәviyyәsinә malik olsun. 

 
Qeyd. Kalibrasiya ümumiyyәtlә tәxminәn 40 q/l (tәxminәn 1 mol/l) natrium hidroksid 

(NaOH) vә ya tәxminәn 36,5 q/l (tәxminәn 1 mol/l) xlorid turşusu (HCl) mәhlulu ilә aparılır.[2] 

 
9.4 Sterilizasiya 
9.4.1 Ümumi müddәalar 
Qidalandırıcı medianın vә reagentlәrin sterilizasiyası aşağıdakılar da daxil olmaqla müxtәlif 

metodların istifadәsi ilә hәyata keçirilir:  
— nәm istilik sterilizasiyası; 
— filtrasiya yolu ilә sterilizasiya. 
İstifadә olunan metoda görә, sterilizasiyadan sonra media, xüsusәn pH, rәng, sterillik vә 

mikrobioloji göstәricilәrlә әlaqәli olaraq izlәnilmәlidir. 
9.4.2 Nәm istilik sterilizasiyası 
Sterilizasiya üçün avtoklavdan (5.6) istifadә edilir. Ümumiyyәtlә, sterilizasiya mәrhәlәsi 121 

°C temperaturda 15 dәqiqә vә ya daha uzun çәkir. 
Lazım gәlәrsә, sterilizasiya dövrü qabların hәcminә vә sayına, yüklәmә sxeminә vә 

mühitin növünә uyğunlaşdırılır. 
Sterilizasiyanın effektivliyi müvafiq vasitәlәrlә yoxlanılmalıdır.  
9.4.3 Filtrasiya yolu ilә sterilizasiya 
Filtrasiya yolu ilә sterilizasiya vakuumda vә ya tәzyiq altında edilә bilәr. 
Mәsamәlәrin diametri 0,22 mikron olan steril membranlardan vә filtr elementlәrindәn 

istifadә edilir (bәzi hallarda 0,45 mikron istifadә oluna bilәr). Steril vәziyyәtdә satın alınan filtr 
elementlәrinin vә ya membranların istifadәsi ilә bağlı istehsalçının tәlimatlarına baxın. 

Filtr cihazının yığılmış vә ya yığılmayan müxtәlif komponentlәri avtoklavda 15 dәqiqә 
әrzindә 121 °C temperaturda sterilizasiya edilir. Bәzi cihazları steril vәziyyәtdә satın almaq olar. 

 
9.5 Saxlanma 
9.5.1 Ümumi müddәalar 
Şüşәlәrin, boruların vә Petri qablarının hәr biri etiketlәnmәli vә aşağıdakı mәlumatları 

ehtiva etmәlidir: 
— medanın adı; 
— hazırlanma tarixi vә/vә ya son istifadә tarixi. 
9.5.2 Laborator şәraitdә qidalandırıcı medianın vә reagentlәrin hazırlanması  
Qidalandırıcı media borulara vә ya şüşәlәrә yerlәşdirildikdә vә dәrhal istifadә edilmәyәn 

reagentlәr uyğun inert tıxaclar vә ya inert işliyi olan vintli qapaqlar vasitәsilә işıqdan vә 
qurumadan qorunmalıdır. 

Onlar tәrkibindәki dәyişikliklәrin qarşısını alan şәraitdә saxlanılmalıdır. 
Heç vaxt susuzlaşan mediadan istifadә edilmәmәlidir. 
İstifadәdәn әvvәl, başqa hal göstәrilmәdikdә, qidalandırıcı medianın temperaturu 

laboratoriyanın temperaturu ilә balanslaşdırılması tövsiyyә edilir. 
NÜMUNӘ: Laboratoriya şәraitindә hazırlanmış TSA1, başqa hal göstәrilmәdikdә, qaranlıq 

yerdә kolbada, adәtәn, iki ayadәk saxlanmalıdır. 
9.5.3 İstifadәyә hazır qidalandırıcı media vә reagentlәr 
İstehsalçının tәlimatlarına riayәt etmәk lazımdır: 

 
1 Trypticase soy agar 

— son istifadә tarixi; 
— saxlama şәraiti vә temperaturu; 
— istifadә şәrtlәri (pH, vә s.); 
— sәmәrәliliyә nәzarәt; 
9.6 Qidalandırıcı medianın әridilmәsi 
Qidalandırıcı mediyanı qaynar su hamamına qoymaqla vә ya eyni nәticә verәn hәr hansı 

digәr üsulla (mәsәlәn, avtoklavdan buxar axını) o әridilir. 
Qidalandırıcı mediya әriyәn kimi çıxarılır, hәddindәn artıq qızdırmadan çәkinmәk lazımdır. 

İstifadә olunana qәdәr qidalandırıcı mediya 48°C-dәn çox olmayan su hamamında әrimiş 
vәziyyәtdә saxlanılır. Qidalandırıcı mediya 48°C-dәn yuxarı temperaturda istifadә edilmir. Әrimiş 
medianı 8 saatadәk saxlamaq daha uyğundur. Xüsusilә hәssas qidalandırıcı mediya üçün 
әridilmiş hallda olan müddәti azaldılmalıdır. 

İstifadә edilmәmiş media sonrakı istifadә üçün yenidәn qurudulmamalıdır. 
 

9.7 Petri qabının hazırlanması 
Әrinmiş qidalandırıcı aqar mediası 3 mm-dәn 4 mm-ә qәdәr qalınlıq әldә etmәk üçün steril 

Petri qablarına tökülür (mәsәlәn, 90 mm diametrli qab üçün adәtәn 15 ml-dәn 20 ml aqar 
mediası tәlәb olunur). 

Agarın soyuması vә bәrkimәsi üçün Petri qabları sәrin, üfüqi sәthә qoyulur. 
Bu şәkildә hazırlanmış Petri qabları dәrhal istifadә edilır vә ya onların tәrkibinin 

dәyişdirilmәsinә imkan vermәyәn şәraitdә (qaranlıqda vә uyğun temperatur vә müddәtlәrdә) 
saxlanılır. Qablar 9.5-dә tәsvir olunduğu kimi qeyd edilir. 

İstifadәdәn әvvәl qurutma tәlәb oluna bilәr. 
Hazır hazırlanmış aqar medialarının qabları satışda mövcuddur. İstehsalçının tәlimatlarına 

uyğun olaraq onlar saxlanılır vә istifadә edilir. 
 

10 LABORATORİYA NÜMUNӘLӘRİ 
 
10.1 Ümumi müddәalar 
Mәhsul vә nümunәnin tәrifi müvafiq olaraq 3.1 vә 3.2 bәndlәrindә verilmişdir.  
 
10.2 Kosmetik mәhsulların nümunә götürülmәsi  
Laboratoriya tәrәfindәn hәqiqәtәn kosmetik mәhsulu tәmsil edәn, daşınma vә ya saxlama 

zamanı zәdәlәnmәmiş mәhsulun qәbul edilmәsi vacibdir. 
Nümunә götürmә xüsusi müvafiq sәnәdlәrә uyğun olaraq aparılır. Xüsusi sәnәd 

olmadıqda, maraqlı tәrәflәr bu mәsәlәdә razılığa gәlmәyә tövsiyyә edilir. 
 
10.3 Daşınma 
Laboratoriyaya daşınan zaman sınaqdan keçirilәcәk mәhsullar mikrobioloji tәrkibindәki 

dәyişikliklәri minimuma endirәn şәraitdә saxlanmalıdır. 
 
10.4 Alınma vә saxlanma 
Laboratoriya işçilәri mәhsulların qәbulu zamanı onların vәziyyәtini yoxlamalı, vәziyyәtinin 

vә miqdarının qәnaәtbәxş olduğunu tәsdiqlәmәlidir. Onların vәziyyәti qәnaәtbәxş vә ya miqdarı 
kifayәt qәdәr olmadığı tәqdirdә laboratoriya tәyin edilmiş sınağı hәyata keçirә bilmәz. 

Bununla belә, xüsusi hallarda, әgәr sınaq başa çatmışdırsa, işçi heyәt mәhsulun 
vәziyyәtini vә sınağın aparılmasının sәbәbini qeyd etmәlidir. 

Laboratoriyaya qәbul edilәn mәhsullar elә sәnәdlәşdirilmәlidir ki, onların sınaq hesabatının 
tәrtibi anına qәdәr gedişatı izlәnilә bilsin. 

Aşağıdakı mәlumatlar qeyd edilmәlidir: 
— qәbul tarixi; 
— nümunәnin götürülmәsi әmәliyyatının xüsusiyyәtlәri (nümunәnin götürülmәsi tarixi, 

nümunәnin götürülmәsi şәrtlәri vә s.); 
— adı, istehsalçı haqqında mәlumatı, mәnşәyi vә sorğu edәn tәrәf; 
— mәhsulun xüsusiyyәtlәri. 
Lazım olduğu tәqdirdә sınaqdan keçirilәcәk mәhsullar otaq temperaturunda saxlanılır. 

Mәhsullar vә nümunәlәr analizdәn әvvәl vә ya sonra inkubasiya edilmir, soyuducuda saxlanılmır 
vә ya dondurulmur. 

 
10.5 Mәhsul vә nümunәlәrlә davranması 
Әtraf mühitin, mәhsulların vә nümunәlәrin çirklәnmәsinin qarşısını almaq üçün mәhsullarla 

hәr hansı çirklәnmә riskindәn qaçınacaq şәkildә davranılır. Buna nail olmaq üçün, mәsәlәn, 
aşağıdakılar daxil olmaqla aseptik üsullara әmәl edilir: 

— qablaşdırmanı açmaq üçün istifadә edilәn istәnilәn alәt steril olmalıdır; 
— mәhsuldan nümunә götürmәk üçün istifadә edilәn istәnilәn alәt steril olmalıdır; 
— tәlәb olunduğu tәqdirdә, açılmalı olan qablaşdırma vә qapaq müvafiq qaydada 

dezinfeksiya edilir. 
 
10.6 Mәhsulların qorunması vә mәhv edilmәsi 
Xüsusi hallar istisna olmaqla, mәhsullar bütün nәticәlәr әldә olunana qәdәr vә ya lazım 

olduğu tәqdirdә daha uzun müddәt saxlanılır. 
Çirklәnmәnin xarakter vә sәviyyәsinin nümunәlәrin götürüldüyü mәhsullarla çirklәnmiş 

material kimi davranılmalı olduğuna әsas verdiyi hallar istisna olmaqla, nümunәlәrin götürüldüyü 
mәhsullar atılır (8.6-ya baxın). 

 
11 İŞ REJİMİ 

 
11.1 Sınaq zamanı gigiyenik ehtiyat tәdbirlәri 
İşin mümkün qәdәr aseptik şәraitdә aparılması üçün, mәsәlәn, aşağıdakı ehtiyat tәdbirlәri 

görülmәlidir: 
a) iş sahәsinin tәmiz olduğundan vә yelçәkәr olmadığından (qapıların vә pәncәrәlәrin 

bağlı olduğundan) әmin olunur; 
b) işdәn әvvәl vә sonra işçi sәth müvafiq dezinfeksiyaedici vasitә ilә zәrәrsizlәşdirilir; 
c) işә başlamazdan әvvәl işi yerinә yetirmәk üçün lazım olan hәr vasitәnin mövcud 

olmasından әmin olunur; 
d) mikrobioloji şkafda iş aparan zaman işә başlamazdan әvvәl steril әlcәklәrdәn istifadә 

edilir vә ya әllәr dezinfeksiya edilir, qol vә әllәrin çarpazlaşdırmasından qaçınılır; 
e) mikrobioloji şkafda işlәmәdiyi tәqdirdә içәrisindә nümunә olan konteyner mümkün 

qәdәr maili vәziyyәtdә saxlamaqla alovun yaxınlığında açılır; 
f) iş lazımsız hәrәkәtlәr etmәdәn mümkün qәdәr tez yerinә yetirilir; 
g) tәdqiqatın gedişindә içәrisindә birdәfәlik pipetlәr, Petri qabları vә s. olan bağlamanın 

içindәkilәrin hamısından istifadә olunmadığı tәqdirdә onlardan müvafiq sayda götürdükdәn 
sonra konteynerin ağzının kip bağlandığından әmin olmaq lazımdır; 

h) nümunә götürmәk üçün ilmәklәr, әkmә üçün simlәr vә s. istifadәdәn әvvәl vә sonra 
alovla sterilizasiya edilir; maddәlәrin vә mikroorqanizmlәrin sıçramasının qarşısını almaq üçün, 
mümkün olduğu tәqdirdә mәftildәn hazırlanmış zibil yandıran qurğudan vә ya birdәfәlik steril 
nümunә götürmәk üçün ilmәk vә simlәrdәn istifadә edilir; 

i) istifadә edilmiş pipetlәr, şpatellәr vә s. tәmizlәnmәdәn әvvәl içәrisindә müvafiq 
dezinfeksiyaedici maddә (mәsәlәn, pipetlәr üçün natrium hipoxlorit mәhlulu) olan xüsusi 
tutumlara qoyulur (8.6-ya baxın); 

j) sterilizasiyadan, yuyulmadan әvvәl tәrkibindә mikroorqanizmlәr ola bilәcәk tәkrar 
istifadә edilә bilәn avadanlıq xüsusi konteynerlәrә yerlәşdirilir; 

k) istifadә olunan birdәfәlik qurğular sterilizasiya vә ya yandırılmadan әvvәl müvafiq 
konteynerlәrә yerlәşdirilir (8.6-ya baxın); 

l) dağılmış maye dәrhal dezinfeksiyaedici maddәni hopdurulmuş pambıq disklәr vә ya 
istәnilәn digәr müvafiq material vasitәsilә silinir, sonra davam etmәzdәn әvvәl işçi sәth 
tәmizlәnir vә dezinfeksiya edilir.  

Tәrkibindә patogen bakteriyalar ola bilәcәk mәhsullarla vә sonrakı kulturalarla aparılan 
әmәliyyatlar zamanı xüsusi ehtiyat tәdbirlәri tәlәb olunur. Aşağıdakılar tövsiyә olunur: 

— analizin aparılması üçün gәrәkli olan bütün әmәliyyatlar üçün mikrobioloji şkaf; 
— avtomatik pipetlәr (ağızdan sorma vasitәsilә pipetlәmә qәti qadağandır). 
 
QEYD Damcılar әtraf mühitin çirklәnmәsinin vә infeksiyanın әsas sәbәbidir. Damcılar, 

mәsәlәn, aşağıdakı sәbәblәrdәn әmәlә gәlә bilәr: 
— çalxalayıcılardan, şprislәrdәn vә s. istifadә edәrkәn; 
— pipetlәri üfürmәklә boşaldarkәn; 
— yaş әkmә ilmәklәrini vә ya iynәlәrini sterilizasiya edәrkәn. 
 
Buna görә dә onların әmәlә gәlmәsini minimuma endirmәk lazımdır. 
 
11.2 İlkin suspeniyanın hazırlanması vә nümunәlәrin durulaşdırılması 
11.2.1 Ümumi müddәalar 
İlkin suspenziya vә nümunә durulaşdırmalarının hazırlanması zamanı müvafiq sәnәdlәrdә 

xüsusi qeyd olmadığı tәqdirdә onların hazırlanmasının bitmәsi ilә әkmәnin qidalandırıcı media 
ilә tәmasda olması anı arasında keçәn zaman müddәti 45 dәqiqәdәn çox olmamalıdır. 

İlkin suspenziya әn azı 1 q vә ya 1 ml miqdarında yaxşı qarışdırılmış sınaqdan keçirilәn 
mәhsul nümunәsindәn hazırlanır. 

Nümunәnin (S) dәqiq kütlәsi vә ya hәcmi qeyd edilir. 
11.2.2 Suda hәll olan mәhsul 
Mәhsul nümunәsi (S) istәnilәn uyğun konteynerә yerlәşdirilir vә tәtbiq olunan standarta 

uyğun olaraq dәqiq vә müvafiq durulaşdırma edilir. 
Durulşdırma әmsalı (d) qeyd olunur. 
11.2.3 Suda hәll olmayan mәhsul 
Mәhsul nümunәsi (S) içindә uyğun miqdarda hәlledici (mәs. polisorbat 80) olan istәnilәn 

konteynerә yerlәşdirilir vә tәtbiq olunan standarta uyğun olaraq dәqiq vә müvafiq durulaşdırma 
edilir.  

Durulşdırma әmsalı (d) qeyd olunur. 
 
11.3 Sayma üsulları 
Tәtbiq olunan standart metodun spesifikasiyalarına әmәl edilir. Bu mәsәlә ilә bağlı 

mәlumat üçün Әlavә B-yә baxın. 
 
11.4 Aşkarlama üsulları 
Tәtbiq olunan standart metodun spesifikasiyalarına әmәl edilir. 

12 NӘTİCӘLӘRİN İFADӘ EDİLMӘSİ 
 
Tәtbiq olunan standart metodunun spesifikasiyalarına әmәl edilir. 
 
 

13 MӘHSULUN ANTİSEPTİK XÜSUSİYYӘTLӘRİNİN ZӘRӘRSİZLӘŞDİRİLMӘSİ 
  
Kosmetik mәhsulda canlı mikroorqanizmlәr aşkar edilmәzdәn vә ya sayılmazdan әvvәl 

nümunә tәrәfindәn mikrob artımının mümkün maneәlәri zәrәrsizlәşdirilmәlidir. Bütün hallarda vә 
texnikadan asılı olmayaraq, mәhsulun antiseptik xüsusiyyәtlәrinin zәrәrsizlәşdirilmәsi sınaqdan 
keçirilmәli vә tәsdiq edilmәlidir. 

Tәtbiq olunan standart metodun spesifikasiyalarına әmәl edilir. 

ӘLAVӘ A  
(Mәlumat üçün) 

ӘSAS İDENTİFİKASİYA METODLARI 
 

A.1 Tәmiz kulturanın hazırlanması  
 
A.1.1 Ümumi müddәalar 
Tәmiz kulturanın hazırlanması koloniyanı aqar mediası üzәrinә seçmәklә vә ya sınaq 

nümunәsi vә ya kultura ilә durulaşdırılaraq әkilmiş aqar mediasında başlanılır.  
Sonra seçilmiş koloniya qeyri-selektiv agar mediasına әkilir. İnkubasiyadan sonra yaxşı 

tәcrid olunmuş koloniya seçilir. Lazım gәldikdә әmәliyyat tәkrarlanır. A.1.2-dә tәsvir olunan qaba 
әkin üsullarından istifadә edilir. Xüsusi hallarda müxtәlif üsullar lazım ola bilәr. 

 
A.1.2 Әkmә 
A.1.2.1 Ümumi müddәalar 
Steril ilmәnin ucundan istifadә edәrәk tәcrid olunmuş koloniyanın sәthindәn az miqdarda 

götürülür. Sonra birbaşa ilmәkdә yerlәşәn hüceyrәlәrә (A.1.2.2-ә baxın), vә ya bu hüceyrәlәrin 
suspenziyası hazırladıqdan sonra (A.1.2.3-ә baxın) qaba әkmә tәtbiq edilir.  

А.1.2.2 Birbaşa üsul:  
Nümunә: İlmәnin ucundan istifadә etmәklә aqar sәthinin üçdә bir hissәsinә bir birinә yaxın 

zolaqlar etmәklә әkilir. İlmә sterilizә edilir vә soyudulur. Әkilmiş birinci sahәyә yaxın ikinci 
sahәdә bir birinәn aralı olan bir sıra xәtlәr edilir. Dağınıq xәtlәr etmәklә qalan üçüncü sahәdә 
әmәliyyat tәkrarlanır (şәkil A.1-ә baxın)  

 
Şәkil A.1 Qaba әkmә nümunәsi: Birbaşa üsul 

 
A.1.2.3 Durulaşdırma istifadә edilә üsul  
Hüceyrәlәr 1 ml-dәn 2 ml-ә qәdәr seçilmiş durulaşdırma mәhlulunda suspenziya edilir, ilmә 

ilә maye sәthinә yaxın divar boyu gәzdirilir, sonra yaxşı qarışdırılır. İlmә sterilizә edilir vә 
soyudulur. İlmә istifadә etmәklә balaca porsiya mikrobioloji suspenziya götürülür vә A.1.2.2-dә 
göstәrildiyi kimi prosses davam edilir.  

 
A.1.3 İnkubasiya 

Әkilmiş Petri qabları çevirilir vә seçilmiş vaxt vә temperaturda inkubatora yerlәşdirilir.  
 
A.1.4 Koloniyanın seçilmәsi  
İnkubasiyadan sonra qabdan yaxşı tәcrid olunmuş koloniya ya sonrakı әkmә üçün, ya da 

hәyata keçirilәcәk müәyyinәlәr üçün seçilir.  
Mümkün olduqda, son müәyyinәlәrlәr bir koloniyadan qaynaqlanan hüceyrәlәrdәn istifadә 

edilmәklә aparılmalıdır. Әgәr bir koloniyada kifayәt qәdәr hüceyrә materialı yoxdursa, o, ilk 
növbәdә maye mediasında vә ya agar mediasında maili üzәrindә subkulturasiya edilmәli, 
bundan sonra subkulturasiya edilәrәk müәyyinә üçün istifadә oluna bilәr.  

 
A.2 Qram boyanması (dәyişdirilmiş Xaker texnikası) 
 
A.2.1 Ümumi müddәalar 
Bakteriya hüceyrәlәrinin bu şәkildә boyanması bakteriyaların morfologiyasını tәsvir etmәyә 

vә sınaq şәraitindә onların kristal bәnövşәyi bәnövşәyi boyasını saxlaya bilib-bilmәmәsinә görә 
iki qrupa tәsnif etmәyә imkan verir. Bu bölünmә әsasәn iki qrupun hüceyrә divarlarının 
quruluşundakı fәrqlәrdәn qaynaqlanır vә bu, iki qrup arasındakı digәr әsas fәrqlәrlә 
әlaqәlәndirilir. Qram boyanmasının hәyata keçirilmәsinin bir neçә yolu var, lakin hamısı aşağıda 
verilmiş ardıcıllığa әmәl edir. 

 
A.2.2 Mәhlullar  
A.2.2.1 Ümumi 
Satışda әl çatan mәhlullar istifadә edilә bilәr. Bu halda, istehsalçının tәlimatlarına әmәl 

edilir.  
A.2.2.2 Kristal bәnövşәyi mәhlulu 
A.2.2.2.1 Tәrkibi 

Kristal bәnövşәyi 2,0 q
Etanol (95 %) 20 ml
Ammonium oksalat (C2H8N2O4) 0,8 q
Su  80 ml

A.2.2.2.2 Hazırlanması 
Kristal bәnövşәyi etanolda vә ammonium oksalat distilә suyunda hәll edilir. Hәr iki mәhlul 

qarışdırılır vә istifadәdәn әvvәl 24 saat saxlanılır.  
A.2.2.3 Yod mәhlulu 
A.2.2.3.1 Tәrkibi 

Yod  1,0 q
Kalium yodad (KI) 2,0 q
Su 100ml 

A.2.2.3.2 Hazırlanması 
Kalium yodad 10 ml distilә suyunda hәll edilir, yod hissә-hissә әlavә edilir. Hәll olduqdan 

sonra 100 ml ölçü kolbasında ölçüyә qәdәr su ilә çatdırılır.  
A.2.2.4 Safranin mәhlulu  
A.2.2.4.1 Tәrkibi 

Safranin O 0,25 q 
Etanol (95 %) 10 ml
Su  100 ml 

A.2.2.4.2 Hazırlanması 
Safranin etanolda hәll edilir vә distilә suyu ilә qarışdırılır. 100 ml ölçü kolbasında ölçüyә 

qәdәr su ilә çatdırılır. Kristal bәnövşәyi istifadә edildikdә mәhlulun sabitliyi yoxlanılır. 

Yoxlanılması üçün bir damcı kristal bәnövşәyi mәhlulu bir damcı yod mәhlulu ilә şüşә slaydın 
üzәrindә qarışdırılır vә kimyәvi reaksiya izlәnilir. Әgәr kristallaşma şüşәnin üzәrindә görünürsә, 
kristal bәnövşәyi mәhlulundan istifadә edilmir.  

A.2.2.5 Boyama texnikası  
18 saatdan 24 saata qәdәr kulturadan hazırlanmış mikroskop slaydın üzәrindә bakterial 

plyonka sabitlәndikdәn (mәsәlәn, alovla) sonra vә ya bulyon bulanıq olduqda plyonka kristal 
bәnövşәyi mәhlul ilә örtülür (A.2.2.2-yә baxın). Reaksiya üçün 1 dәqiqә gözlәnilir. Maili 
vәziyyәtdә bir neçә saniyә әrzindә su ilә yavaşça yuyulur. Slayd yod mәhlulu ilә örtülür (A.2.2.3-
ә baxın). Reaksiya üçün 1 dәqiqә gözlәnilir. Maili vәziyyәtdә bir neçә saniyә әrzindә su ilә 
yavaşça yuyulur. Plyonka 30 s-dәn çox olmayan bir müddәt әrzindә vә daha çox bәnövşәyi rәng 
çıxmayana qәdәr meyilli slaydın üzәrindә yavaşça vә davamlı olaraq etanolla (95%) yuyulur. 
Etanolun aradan qaldırılması üçün meylli vәziyәtdә slayd su ilә yavaşça yuyulur. Slayd 10 s 
safranin mәhlulu ilә örtülür (A.2.2.4-ә baxın). Maili vәziyyәtdә su ilә yavaşça yuyulur. Slayt 
qurudulur.  

A.2.2.6 Nәticәlәrin tәhlili  
Slayd mikroskopun yüksәk gәrginli obyektivinin (5.13) altında yoxlanılır. Mavi vә ya 

bәnövşәyi görünәn bakterial hüceyrәlәr qram-müsbәt adlanır; tünd çәhrayıdan qırmızıya qәdәr 
olanlara qram-mәnfi deyilir. Müәyyәn bakteriya növlәrinin tәmiz kulturaları üçün eyni mikroskop 
sahәsindә hәm qram-müsbәt, hәm dә qram-mәnfi hüceyrәlәr әldә edilә bilәr.  

 
QEYD: Sıx yığılmış hüceyrәlәr qeyri xarakterik nәticә verә bilәr.  
 
A.3 Katalaza sınağı  
 
A.3.1 Ümumi müddәalar  
Hidrogen peroksidi (H2O2) suya vә oksigenә parçalayan bu fermentin aşkarlanması bir 

bulyon kulturasından, agar kulturasından vә ya agar mediyasında bir tәk koloniyadan istifadә 
etmәklә hәyata keçirilә bilәr. 

 
A.3.2 Bulyondan alınan kultura  
1 ml kulturaya 0,5 ml 10 hәcmli [3% (kütlә payına görә)] hidrogen peroksid mәhlulu әlavә 

edilir. Oksigen qabarcıqlarının meydana gәlmәsi (katalaza müsbәt) vә ya yoxluğu (katalaza 
mәnfi) müşahidә edilir. 

 
A.3.3 Agar mediyasından alınan kultura  
Kulturaya 1 ml-dәn 2 ml-dәk 10 hәcmli [3% (kütlә payına görә)] hidrogen peroksid mәhlulu 

әlavә edilir. Dәrhal vә 5 dәqiqә әrzindә oksigen qabarcıqlarının meydana gәlmәsi müşahidә 
edilir.  

 
A.3.4 Koloniyadan alınan kultura 
Mikroskop slaydına ayrıca iki damcı 10 hәcmli hidrogen peroksid mәhlulu tökülür. Steril 

şüşә vә ya plastik çubuq (xüsusilә metal mәftil olmayan) ilә koloniya götürülür vә iki damcıdan 
birindә yumşaq bir şәkildә emulsiya edilir. Dәrhal vә bir neçә dәqiqә әrzindә (әn azı 1 dәqiqә) 
oksigen qabarcıqlarının әmәlә gәlib-gәlmәdiyi müşahidә edilir. Şübhә yarandıqda, damcıların 
hәr biri örtük slaydı ilә örtülür vә hәr iki örtük slaydının altında qabarçıqların meydana gәlmәsi 
müqayisә edilir. Müşahidә makroskopik vә ya aşağı böyüdücü mikroskopdan istifadә etmәklә 
aparıla bilәr.  

 
A.4 Oksidaza sınağı  

A.4.1 Ümumi müddәalar 
Oksidazanın aşkarlanması bu fermentin tәsiri altında oksidlәşmә zamanı birlәşmәnin 

rәnginin dәyişmәsi ilә hәyata keçirilir. 
 
A.4.2 Reagent  
A.4.2.1 Tәrkibi 

N,N,N’,N’-Tetrametil-3-p-fenilendiamin dihidroxlorid (C10H16N2 2HCl) 1,0 q
Su 100 ml

A.4.2.2 Hazırlanması 
Reagent soyuq suda hәll edilir. Reagent istifadәdәn әvvәl hazırlanır. Satışda әl çatan 

disklәr vә ya çubiqlar istifadә edә bilәr. Bu halda, istehsalçının tәlimatlarına әmәl edilir.  
A.4.2.3 Texnika  
Filtr kağızı reagentlә nәmlәndirilir. Platin mәftil vә ya şüşә vә ya plastik çubuq (nikel/xrom 

mәftil yalançı pozitiv nәticә verir) istifadә edәrәk agar mühitindәn alınmış bakterial kultura 
nümunәsi götürülür vә o nәmlәnmiş filtr kağızına qoyulur. 

A.4.2.4 Nәticәlәrin şәrhi  
Oksidazanın olması halında, 5 vә 10 saniyә arasında bir müddәt әrzindә bәnövşәyi - açıq 

bәnövşәyi rәng görünür. Rәng 10 saniyәdәn sonra dәyişmәyibsә, sınaq mәnfi hesab olunur.  
 
A.5 Eynillәşdirmә üçün biokimyәvi sınaqların istifadәsi  
Eynillәşdirmә üçün hazırda mövcud olan biokimyәvi sınaqlarda istifadә edilә bilәr. Bununla 

belә, bütün satışda olan sınaqlar eyni etibarlılıq sәviyyәsini tәqdim etmir. Buna görә dә, 
istehsalçı vә/vә ya müstәqil tәşkilat tәrәfindәn uyğunluğunu sübut edәn hallar istisna olmaqla, 
onların performansı istifadә edilmәzdәn әvvәl qiymәtlәndirilmәlidir.  

ӘLAVӘ B 
(Mәlumat üçün) 

ӘKMӘ VӘ SAYMA ÜÇÜN ӘSAS METODLAR 
 
B.1 Dәrin әkmә 
Müayinә edilәcәk mediya, Petri qabları, durulaşdırıcılar vә durulaşdırma mәhlulu әkmә 

planına uyğun miqdarlarda vә sayda hazırlanır. Müayinә edilәcәk durulaşdırma mәhlulların 
müәyyәn edilmiş hәcmlәri Petri qablarına (etiketli) paylanılır. 9.7-dә göstәrilәn medianın hәcmi 
hәr qaba tökülür. Dәrhal әrimiş media vә әkmә diqqәtlә qarışdırılır ki, medianın kütlәsi daxilindә 
mikroorqanizmlәrin homogen paylanması әldә olunsun. Petri qabları sәrin üfüqi sәthә qoymaqla 
onların soyumağı vә bәrkimәsı gözlәnilir (aqarın bәrkimә müddәti 10 dәqiqәdәn çox 
olmamalıdır). 

 
B.2 Sәthi әkmә 
Әkmә etiketli Petri qabının ortasına, agar kultura mediayasına (9.7-yә uyğun olaraq 

hazırlanmış) qoyulur. Steril şüşә vә ya plastik çubuqdan istifadә edilәrәk o media sәthinә 
bәrabәr vә mümkün qәdәr tez yayılır vә ya agarın sәthindә artıq maye görünmәyәnә qәdәr qab 
çevirilir. 

 
B.3 Membran filtrasiyası 
Hәr bir üsulda verilmiş tәlimatlara uyğun olaraq hazırlanmış nümunәnin uyğun miqdarı kiçik 

hәcmdә müvafiq steril durulaşdırıcı ilә isladılmış filtrasiya aparatına köçürülür. Dәrhal süzülür vә 
müvafiq prosedura uyğun yuyulur. Petri qabında membran filtri agar medianın sәthinә köçürülür. 

ӘLAVӘ C 
(Mәlumat üçün) 

SUSPENZİYANIN HAZIRLANMASI VӘ KALİBRLӘNMӘSİ 
 

C.1 Etalon ştammların kulturası  
Bakteriyanın әkmәsi EN 12353[5]-dә göstәrildiyi kimi saxlanılan vә hazırlanmış 

kulturalardan alınmış agar mediasında yetişdirilәn üçüncü (әn azı ikinci) subkulturadan istifadә 
etmәk nәticәlәrin tәkrarlanabilirliyinin vә tәkrarlanmasının yaxşılaşdırması üçün tövsiyә olunur. 
Escherichia coli, Pseudomonas aeruginosa, Staphylococcus aureus istifadә edilәrkәn, 
subkulturalar 18 saatdan 24 saata qәdәr fasilәlәrlә aktivlәşir. Candida albicans istifadә 
edilәrkәn, 36 saatdan 48 saata qәdәr yetişdirilәn birinci subkultura vә ya ikinci subkultura 
istifadәyә uyğun gәlir.  

 
C.2 Hüceyrә kulturaların hazırlanması  
10 ml durulaşdırıcı götürülür vә 5 q şüşә muncuqlar olan 100 ml steril kolbaya qoyulur. 

Agar mediasından yığılmış hüceyrәlәrin ilmәlәri durulaşdırıcıya köçürülür. Hüceyrәlәr 
durulaşdırıcıda bәrabәr paylanması üçün ilgә durulaşdırıcıya batırılıb onları çıxarmaq üçün 
kolbanın kәnarına sürtülür. Kolba 2 dәqiqәdәn 3 dәqiqәyә qәdәr silkәlәnir (mümkün olduqda, 
mexaniki qarışdırıcıdan istifadә edilir). Suspenziyanın yuxarı hissәsi götürülür (şüşә muncuqlarla 
tәmasdan qaçılır) vә әldә edilmiş suspenziya steril konteynerә köçürülür. 

 
C.3 Suspenziyanın kalibrasiyası  
Suspenziyadakı hüceyrәlәrin sayı 1 × 108 cfu/ml -dәn 3 × 108 cfu/ml -ә (C. albicans ilә, 1 × 

107 cfu/ml -dәn 3 × 107 cfu/ml -ә qәdәr) laboratoriyada әldә edilәn kalibrasiya mәlumatları 
әsasında vә hәlledicidәn istifadә edilәrәk tәnzimlәnir. Mәsәlәn, spektrofotometrdәn [(620 ± 20) 
nm dalğa uzunluğu] vә birdәfәlik 10 mm yol uzunluğu olan küvetindәn istifadә edilir. 
Suspenziyanın alikvot hissәsinin absorbsiyası ölçülür vә lazım gәldikdә, udulma müәyyәn 
edilmiş dәyәrә çatdırmaq üçün mәhlul durulaşdırılır. Ştammlara uyğun olaraq uyğun optik sıxlıq 
dәyәrlәri 0,150 ilә 0,460 arasında tapılır. 

